
				Prawfddarllenwyd y dudalen hon


Rhin da 'wyllys, y rhai'n a'i diwallodd,

I'r ammod oleu yr ymdawelodd,

Yn ol ei arfer, yn wyl o'i wirfodd

Ei ddwyfol Luniwr mewn hedd foliannodd;

A dir o'r afon y dw'r oer yfodd,

I feddwl uniawn Duw e foddlonodd;

O mor weddus ymroddodd—dros Dduw Iôr,

Grasol eiddigor, gwir sel a ddygodd.


Bu enyd yn byw yno—heb wyneb
I'w boenus lesteirio;

Ac anian fawr yn gwawrio—o'i gwmpas,

A'i gwên addas yn teg weini iddo.

Gwedi hir ysbaid o wres tanbeidiawl,

Yr afon sychodd rhyw fodd rhyfeddawl,

A dirper addas ei dw'r pereiddiawl

A dreuliodd weithian allan yn hollawl,

Yna gerwin engiriawl—olygiad

Gwan ddylanwad a ga'i yn ddilynawl.

A gair Duw Nêr, rwyddber iaith,
Ddoeth alwad, a ddaeth eilwaith
O'r nef at yr eirian wr,
Y da fawrwych adferwr,—

"Cyfod, brysia, cerdd oddiyma
"Draw, a gwylia rhag drwg alon;
"Dos, cartrefa yn Sarepta,
"Na arswyda yn nhir Sidon.


Herwydd siars a roddais i—ar guddoeth
"Wraig weddw dy borthi,
"Rhyfeddol ŵr a fyddi
"Yn nghyntedd ei bannedd hi."

